
 «Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի
	 1.      Բնապահպանության և ընդերքի տեսչական մարմին
	21.10.2024թ.

	
	N 01/29.1/8/6306

	 Ի պատասխան Ձեր` 2024 թվականի հոկտեմբերի 14-ի թիվ 1/09.2/10901-2024 գրության՝ հայտնում եմ, որ  «Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ Բնապահպանության և ընդերքի տեսչական մարմինը առարկություններ և առաջարկություններ չունի։
	 
	 

	 2.      Տարածքային կառավարման և ենթակառուցվածքների նախարարություն
	22.10.2024թ.

	
	N ԳՍ/16․1/34149

	 Տեղեկացնում ենք, որ ՀՀ տարածքային կառավարման և ենթակառուցվածքների նախարարությունն ուսումնասիրել է «Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։ Նախարարությունը նախագծի վերաբերյալ իր լիազորությունների սահմաններում առաջարկություններ չունի։
	
	

	 3.      Վիճակագրական կոմիտե
	25.10.2024թ.

	
	N ՎԿ/2-04/1754

	Ի պատասխան Ձեր 14.10.2024թ. թիվ 1/09.2/10901 գրության, սույնով  տեղեկացվում է, որ «Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ վիճակագրական գործառույթների տեսանկյունով, առաջարկություններ և դիտողություններ առկա չեն։
	
	 

	  4.Բարձր տեխնոլոգիական արդյունաբերության նախարարություն
	25.10.2024թ.

	
	N 01/17.2/8715

	Ի պատասխան Ձեր՝ 2024 թվականի հոկտեմբերի 14-ի թիվ 1/09.2/10901-2024 գրության՝ տեղեկացնում եմ հետևյալը.
	

		 «Հայաստանի Հանրապետության կառավարության 2003 թվականի հունվարի              30-ի N 121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  1-ի կետի`
1)	2-րդ ենթակետում ««կամ դրա ներդիրի կրկնօրինակը»» բառերն առաջարկում եմ փոխարինել ««կամ դրա կրկնօրինակը»» բառերով, քանի որ Հայաստանի Հանրապետության կառավարության 2003 թվականի հունվարի 30-ի N 121-Ն որոշման (այսուհետ՝ Որոշում) 5-րդ կետի 1-ին, 2-րդ և 3-րդ ենթակետերում «ներդիրի» բառը բացակայում է:
2)	3-րդ ենթակետում «համապատասխան ներդիրը» բառից հետո առաջարկում եմ դնել ստորակետ, քանի որ հաջորդիվ խոսքը վերաբերում է առանձին փաստաթղթին՝ վերաձևակերպված լիցենզիային: 
3)	9-րդ ենթակետով՝ Որոշման մեջ լրացվող 26.1 կետի 3-րդ ենթակետում «վճարված պետական տուրքի չափը և վճարման օրը» բառերից առաջ առաջարկում եմ լրացնել «օրենքով սահմանված կարգով» բառերը, քանի որ լիցենզիայի յուրաքանչյուր ներդիրի համար վճարված պետական տուրքի չափը և վճարման օրը սահմանված են «Պետական տուրքի մասին» օրենքով:
	



1) Ընդունվել է






2) Չի ընդունվել 
  Որոշման հավելվածի 5-րդ կետի 3-րդ ենթակետում «վերաձևակերպված լիցենզիան» բառից առաջ ստորակետ կետադրական նշանը արդեն առկա է։
3) Ընդունվել է


	  5.Արդարադատության նախարարություն
	04.12.2024թ.

	
	N /27.1/49081

	«Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, հետևյալը՝
	

		1.Հարկ է նկատել, որ Նախագծում բացակայում են «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետով սահմանված վավերապայմանները, մասնավորապես՝ ստորագրող պաշտոնատար անձի (անձանց) պաշտոնը, անվան սկզբնատառը, ազգանունը:
	Ընդունվել է

	2.	Նախագծի 2-րդ կետում իրավական որոշակիության սկզբունքի ապահովման նպատակով անհրաժեշտ է հստակեցնել «գործարկումից հետո» բառերը ինչ ողջամիտ ժամկետ են ենթադրում:

	Ընդունվել է

	3.	Նախագծերին կից ներկայացված Հիմնավորումը թերի է, մասնավորապես բացակայում են Նախագծերով նախատեսված մի շարք փոփոխությունների և լրացումների անհրաժեշտության հիմնավորումները, ուստի հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է

	  6. Վարչապետի աշխատակազմ
	03.01.2025թ.

	
	N 02/12.23/45415

	Տարածքային զարգացման և շրջակա միջավայրի հարցերի վարչություն
«Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները.
1. Նախագծի 1-ին կետի 4-րդ ենթակետով առաջարկվում է Հայաստանի Հանրապետության կառավարության 2003  թվականի հունվարի 30-ի «Հայաստանի Հանրապետությունում վտանգավոր թափոնների գործածության գործունեության լիցենզավորման կարգը հաստատելու մասին» N 121-Ն որոշման (այսուհետ՝ Որոշում) հավելվածը (այսուհետ՝ Հավելված) լրացնել նոր 7.1 կետով՝ առանց հստակեցնելու, թե ի՞նչ հանձնաժողովի մասին է խոսքը. ուստի՝ առաջարկում ենք խմբագրել նշյալ ձևակերպումը՝ տարընկալումներից խուսափելու համար:
	






Ընդունվել է

	2. Հիմնավորման կարիք ունի Նախագծի 1-ին կետի 5-րդ ենթակետով առաջարկվող կարգավորման պարագայում Հավելվածի 9-րդ կետում տեղ գտած հղման (Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմանը) առկայության նպատակահարմարության հարցը:
	Ընդունվել է

	3. Անհրաժեշտ է հիմնավորել կամ խմբագրել Հավելվածի 12 կետում տեղ գտած «Հայտը ներկայացվում է անձամբ կամ լիազորված անձի միջոցով:» դրույթը՝ հաշվի առնելով Նախագծով առաջարկվող կարգավորման բնույթը:
	Ընդունվել է

	4. Լրացուցիչ հստակեցման/պարզաբանման կամ խմբագրման կարիք ունի Հավելվածի 14-րդ կետով ներկայացված և լիցենզավորման ենթակա գործունեության նպատակով լիցենզիա ստանալու համար համապատասխան հայտատուի հայտին կից ներկայացվող շրջակա միջավայրի վրա ազդեցության փորձաքննական դրական եզրակացության առկայության պահանջին վերաբերելի դրույթը:
	Ընդունվել է

	5. Անհրաժեշտ է պարզաբանել, թե արդյո՞ք «Շրջակա միջավայրի կառավարման ոլորտի թվային ծառայությունների հարթակ» էլեկտրոնային համակարգի  (այսուհետ՝ էլեկտրոնային հարթակ) միջոցով» փաստաթղթաշրջանառության պարագայում կիրառելի են լինելու Որոշմամբ սահմանված համապատասխան ձևաթղթերը՝ միաժամանակ հաշվի առնելով նաև այն հանգամանքը, որ Հայաստանի Հանրապետության կառավարության 2011 թվականի փետրվարի 17-ի N 140-Ն և 2018 թվականի հուլիսի 10-ի N 765-Ն որոշումներով մի շարք որոշումներից հանվել է կնիքը օգտագործելու պարտադիր պահանջը:
	Ընդունվել է

	Իրավաբանական վարչություն
6. Ներկայացված նախագծի 2-րդ կետի համաձայն՝ որոշումն ուժի մեջ է մտնում վտանգավոր թափոնների գործածության գործունեության լիցենզիա ստանալու հայտի ներկայացման բաժնի գործարկման և պաշտոնական հրապարակման օրվան հաջորդող երեսուներորդ օրը: Սակայն, առաջարկվող ձևակերպմամբ չի որոշակիացվում նախագծի ուժի մեջ մտնելու ժամկետը: 
	Ընդունվել է

	7. Միևնույն ժամանակ, հարկ է նկատի ունենալ, որ նախագծի հիմնավորման և ամփոփաթերթի վերնագրերը չեն համապատասխանում ներկայացված նախագծի վերնագրին: 
	Ընդունվել է

	  7. Փոխվարչապետ Մհեր Գրիգորյանի գրասենյակ
	03.01.2025թ.

	
	N 02/12.23/45415

	1. Նախագծի մշակումը բխում  է ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N1 հավելվածի «Շրջակա միջավայրի նախարարություն» գլխի 13-րդ բաժնի 7-րդ՝ «Շրջակա միջավայրի նախարարության կողմից լիցենզիաների ու թույլտվությունների տրամադրման էլեկտրոնային համակարգի ներդրում»  միջոցառման կատարման անհրաժեշտությունից։ Սակայն նշված միջոցառման ժամկետը սահմանված է 2022 թ. նոյեմբերի 3-րդ տասնօրյակը: 
Միևնույն ժամանակ Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 2023 թվականի կատարման ժամկետ ունեցող և 30.12.2023թ. դրությամբ շրջակա միջավայրի  նախարարության կողմից չկատարված կամ մասնակի կատարված միջոցառումների վերաբերյալ ցանկի մեջ միջոցառումը ներկայացված չէ: (№ 02/08.2/10217-2024)
	Մասամբ է ընդունվել
Որոշման հավելվածի 9-րդ կետի համաձայն՝ իրավաբանական անձինք և անհատ ձեռնարկատերերը լիցենզիա ստանալու համար լիցենզավորող մարմին կարող են հայտերը ներկայացնել առձեռն կամ փոստով կամ էլեկտրոնային եղանակով: Էլեկտրոնային եղանակով (էլեկտրոնային հասցե՝ www.e-gov.am/licenses) փաստաթղթերը լիցենզավորող մարմին ներկայացվում են ՀՀ կառավարության 2010 թվականի սեպտեմբերի 24-ի N 1283-Ն որոշմամբ սահմանված կարգով, այդ իսկ պատճառով միջոցառումը ներկայացված չէ ՀՀ կառավարության 2021-2026 թվականների գործունեության միջոցառումների ծրագրի 2023 թվականի կատարման ժամկետ ունեցող և 30.12.2023թ. դրությամբ շրջակա միջավայրի  նախարարության կողմից չկատարված կամ մասնակի կատարված միջոցառումների վերաբերյալ ներկայացված ցանկի մեջ։ Սակայն հաշվի առնելով, որ ստեղծվում է «Շրջակա միջավայրի կառավարման ոլորտի թվային ծառայությունների հարթակ», ինչպես նաև հանգամանքը, որ (www.e-gov.am/licenses) էլեկտրոնային հասցեով նախատեսված էր իրականացնել հին անվանումով «Վտանգավոր թափոնների վերամշակում, վնասազերծում, պահպանում, փոխադրում և տեղադրում» լիցենզիաների տրամադրումը, իսկ նոր լիցենզիաները կոչվում են «Վտանգավոր թափոնների գործածության գործունեության լիցենզիա» և վերջիններս ունեն նաև ներդիրներ,  ուստի էլեկտրոնային համակարգի անխափան և առավել հարմար կիրառումն ապահովելու համար նպատակահարմար է վտանգավոր թափոնների գործածության գործունեության լիցենզավորման գործընթացն իրականացնել վերը նշված՝ նոր էլեկտրոնային հարթակի միջոցով, որի իրավական հիմքն ապահովելու համար մշակվել է սույն նախագիծը։

	 8.      Վարչապետի աշխատակազմ
	16.12.2025թ.

	
	N 02/12.23/40884

	Վարչապետի աշխատակազմի տեսչական մարմինների աշխատանքների համակարգման գրասենյակ 
Քննարկելով «Հայաստանի Հանրապետության կառավարության 2003  թվականի հունվարի 30-ի N 121-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը (այսուհետ՝ Նախագիծ)՝ հայտնում եմ, որ Նախագծի վերաբերյալ սկզբունքային դիտարկումներ առկա չեն, միաժամանակ, Նախագծի 1-ին կետի 13-րդ ենթակետով նախատեսվող լրացման համատեքստում առաջարկում եմ նախաձեռնել փոփոխություն նաև որոշման 26-րդ կետում, այն է՝ նույն կարգին համապատասխան լիցենզավորված անձինք պարտավոր են օրացուցային տարվա ընթացքում յուրաքանչյուր կիսամյակը մեկ անգամ հաշվետվություն ներկայացնել լիցենզիայով նախատեսված գործունեության իրականացման մասին՝ մինչև յուրաքանչյուր կիսամյակին հաջորդող ամսվա 15-ը: Հաշվի առնելով, այն որ հաշվետվության ներկայացման կարգավորումները նախատեսված են որոշման լիցենզիայի պահանջների կատարման նկատմամբ վերահսկողության վերաբերյալ բաժնում՝ տարընկալումից խուսափելու նպատակով անհրաժեշտ է հստակեցնել, որ լիցենզիայով նախատեսված գործունեության իրականացման հաշվետվությունները ներկայացվում են լիցենզավորող մարմնին:
	Ընդունվել է

